Nafarroako Parlamentuko Mahaiak, 2013ko apirilaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Víctor Rubio Martínez jaunak aurkeztutako galdera, Noaingo Aena-Nafarroako Aireportuari eta Renfek eta Adifek Irun-Altsasu eta Armiñon-Gasteiz-Ribaforada lineetan kudeatzen duten trenbide sareari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko apirilaren 29an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Víctor Rubio Martínezek, Legebiltzarreko Erregelamenduaren babesean, honako galdera hauek egin dizkio Nafarroako Gobernuari, idatziz erantzun diezazkion:

Azken hilabeteotan, krisiaren aitzakia baliatuta, Madrileko Gobernuak bere mende dauden garraio-azpiegiturak eta -zerbitzuak pribatizatzea eta liberalizatzea erabaki du, langileen lan-baldintzak murrizteaz gain. Erabaki horiek ekarriko dute enplegua galtzea –dagoeneko galtzen ari da–, lan-baldintzak okerragoak izatea eta zerbitzuaren kalitateak okerrera egitea. Ondorioz, zerbitzu horien etorkizuna kolokan dago.

Zehazki, Nafarroaren kasuan, ondokoez hitz egiten ari gara: Nafarroako Aireportua-Aena (Noain) eta Renfek eta Adifek kudeatutako Irun-Altsasu eta Armiñon-Gasteiz-Ribaforada trenbideak.

Hori dela-eta, hauxe jakin nahi dut:

1. Nafarroako Gobernuak zer ekimen dauka abian, zerbitzu horiek pribatizatzea ekiditeko?

2. Nafarroako Gobernuak zer ekimen dauka abian, enpresa horien menpeko lanpostuak mantentzea ziurtatzeko?

Eta azkenik, nafar herritarrei zerbitzu publikoak ziurtatzeari eta enpresa horietako lanpostuak ziurtatzeari dagokienez:

3. Nafarroako Gobernuak pentsatuta al dauka ezer egitea aireportuetako nahiz trenbideetako azpiegituren eta zerbitzuen gaineko eskumena bereganatzeko transferentziak eskatzeari buruz?

